
2010 жылғы «8» желтоқсандағы 
Қазақстан Республикасы

Статистика агенттігі

төрағасының №333 бұйрығына

Қосымша

Қаржы шотын құру бойынша әдістемелік ұсынымдар
Астана 2010
Қаржы шотын құру бойынша әдістемелік ұсынымдар (бұдан әрі - Әдістемелік ұсынымдар) Қазақстан Республикасы Статистика агенттігінің 2010-2014 жылдарға арналған Стратегиялық жоспарының «Статистикалық әдістеме және статистикалық құралдарды жетілдіру» №1 стратегиялық бағытын жүзеге асыру шеңберінде, қаржы шотының қолданушыларын оны құру әдістемесімен қамтамасыз ету мақсатымен құрылған. 
Әдістемелік негіз ретінде республика экономикасының ерекшеліктерін ескере отырып бейімделген ҰШЖ-1993 және ҰШЖ-2008 (ЕУРОСТАТ европалық қауымдастық коммисиясымен, Халықаралық Валюта Қоры (бұдан әрі – ХВҚ) , Экономикалық ынтымақтастық және даму ұйымы, Біріккен Ұлттар Ұйымы және Дүниежүзілік Банкімен шығарылған) және «Ақша-несие және қаржы статистикасы бойынша басшылық» (ХВҚ) ұсынымдары қызмет етеді.

Әдістемелік ұсынымдарда көрсеткіштерді есептеу тәртібі және олардың теңгермдеуші баптар бойынша қатыстылығы көрсетілген. Қаржы шотының деректері бойынша нақты кездегі Қазақстанның қаржы экономикасының жағдайын сипаттау үшін үлкен маңызы бар және басқа әлемнен қаржы тәуелдігінің бар/жоқтығы туралы нәтиже шығаруға мүмкіндік беретін басқа әлемге міндеттемелер/талаптарды және оның мәнінің өзгеруін анықтауға болады. Сондай-ақ экономиканың аталған қаржы жағдайына ең көп әсер еткен Қазақстан экономикасының секторын анықтау мүмкіндігі бар. 
Қаржы шотын пайдаланушылары болып көпшілік қауым, мемлекеттік органдар, «Статистика», «Ұлттық шоттар жүйесі» пәндерін оқу кезінде студенттер және оқу орындарының оқытушылары, сонымен бірге халықаралық зерттеушілер мен халықаралық ұйымдардың сарапшылары табылады.

1. Негізгі қағидалар мен түсініктер

1. Қаржы шоты – институционалды бірліктер арасындағы және институционалды бірліктер мен басқа әлем арасындағы болатын қаржы активтері және пассивтерімен жүргізілетін операциялар тіркелетін шот.
Қаржы шоты - жинақтауды сипаттайтын екінші шот болып табылады. Есептік кезеңде жүзеге асырылған және қаржы активтері мен пассивтеріне қатысы бар барлық қаржы операциялары қаржы шотының теңгерімдеуші баптарында бейнеленуі міндетті.
2. Аванстарға аяқталмаған өндіріс сатысындағы (егер олар материалды айналым құралдары қорларының бабы бойынша солай жіктелсе) немесе әлі жүзеге асыру алда тұрған жұмыстар жатады.

3. Акциялар мен капиталға қатысудың басқа формаларына корпорациялардың қалдық құнына талаптарды растайтын (несие берушілердің барлық талаптарын қанағаттандырғаннан кейін) барлық құралдар мен есептік құжаттар жатады. 
4. Басқа депозиттерге орталық банкке, басқа депозиттік мекемелер мен мемлекеттік органдарға (кейбір жағдайларда басқа институционалды бірліктерге), салым туралы куәлікпен расталған, барлық талаптар кіреді (өтімді депозиттерден басқа).

5. Коммерциялық кредит – тікелей корпорацияларға, мемлекеттік басқару органдарына, коммерциялық емес ұйымдарға, үй шаруашылықтарына және басқа әлемге тауарлар мен қызметтерге берілетін кредит.

6. Кредиттер мен қарыздар – бұл кредиторлардың дебиторларға тікелей қарыз беруді айналмайтын құжаттармен куәләндыратын немесе кредитор сәйкес мәмілені куәләндыратын ешқандай бағалы қағаз алмайтын кезде құрылатын қаржы активтері.
7. Өтімді депозиттер – бұл депозиттер:

1) номинал бойынша ешқандай айыппұл санкция немесе шектеусіз қолма-қол ақшаға бірінші талап бойынша айырбасталады;

2) чек немесе жиро-тапсырыс арқылы еркін аударылады;

3) әдетте төлемдерді өндіру үшін басқа сипатта қолданылады.

8. Монетарлы алтын және қарыз алудың арнайы құқығы (ҚАҚ) – бұл Халықаралық Валюта Қорымен шығарылатын қаржы активтері.

9. Қолда бар валюта – бұл әдетте төлемдерді жүргізу үшін қолданылатын айналымдағы банкноттар мен монеталар.

10.  Сақтандыру техникалық қорлары – бұл өтелмеген тәуекелді жабуға, табысқа қатысумен сақтандыру бойынша, алдын ала сыйақы беру және реттелмеген талаптарды жабуды білдіретін қаржы активтері.

11. Қаржы активтері – бұл институционалды бірліктер меншік құқығын бекітетін объектілер, және олардан экономикалық пайда холдинг табысы немесе меншіктен табыс ретінде алынуы мүмкін.

12. Қаржы пассивтері – бұл басқа институционалды бірліктердің қаржы активтерімен корреспонделетін институционалды бірліктердің қаржы міндеттемелері.

13. Акциялардан басқа бағалы қағаздар – бұл қаржы нарықтарында айналатын және олардың ұстаушыларына сөзсіз белгіленген соманы белгіленген мерзімде алуға (вексельдер) немесе сөзсіз ақшалай табысқа немесе келісім бойынша анықталатын ауыспалы ақшалай табыстар(облигациялар және қамтамасыз етілмеген қарыз міндеттемелері) алуға құқық беретін қаржы активтері.

 2. Қаржы шотының құрылымы

14.  Ұлттық шоттар жүйесінде (бұдан әрі – ҰШЖ) қаржы активтері және пассивтері сегіз негізгі санатқа топтастырылады:

F1. Монетарлы алтын және ҚАҚ.
F2. Қолма-қол валюта және депозиттер.
F3. Акциялардан басқа бағалы қағаздар.
F4. Кредиттер мен қарыздар.
F5. Акциялар және капиталға қатысудың басқа түрлері.
F6. Сақтандыру техникалық қорлары.
F7. Туынды қаржы құралдары.
F8. Басқа дебиторлық және кредиторлық берешек.

Аталған теңгерімдеуші баптар бойынша операциялар сәйкес бірлік немесе сектордың активіне немесе пассивіне жататындығына байланысты қаржы шотының екі жағында да көрсетіледі.
15.  Қаржы шотының жалпы түрі 1-кестеде көрсетілген, ал 2008 жылғы көрсеткіштермен қаржы шоты осы әдістемелік ұсынымдарға қосымшада берілген.

Қаржы шотының сол жағында - қаржы активтерінің келуі минус кетуі, ал оң жағында – қабылдау минус міндеттемелерді өтеу. Міндеттемелерді таза қабылдаудан шегергенде (құндық көрсеткіште) қаржы активтерін таза қабылдау сәйкес капиталмен операциялар бойынша шоттың теңгерімдеуші бабына сәйкес келетін, таза кредиттеу/қарыз алуға тең.
16.  Бір секторлар немесе кіші секторлар таза кредиторлар, ал басқалар – таза қарыз алушылар болып табылады. Институционалды бірліктер бір-бірімен қаржы операцияларында қатысқан кезде бір сектордың артық ресурстары сәйкес бірліктермен басқа секторлардың қолдануы үшін берілуі мүмкін. Қаржы шоты дефицит жағдайындағы (қарыз алушылар) секторлар міндеттемелер қабылдау немесе активтерді қысқарту жолымен қажетті қаржы ресурстарын қандай түрде алатынын, және таза кредитор болып табылатын секторлар өздерінің артық ресурстарын қаржы активтерін сатып алу немесе пассивтерді қысқарту арқылы қалай орналастыратынын көрсетеді. Бұдан басқа, аталған шот сәйкес операциялардағы қаржы активтерінің түрлі санаттарының салыстырмалы үлесін көрсетеді.

1- Кесте – Қаржы шоты

 млн. теңге

	Активтердің өзгеруі
	Операциялар және теңгерімдеуші баптар
	Пассивтер және капиталдың таза бағасының өзгеруі

	Барлығы 


	соның ішінде:
	
	соның ішінде:
	Барлығы 



	
	Басқа әлем
	Жалпы экономика
	
	Жалпы экономика
	Қалған әлем
	

	
	
	
	B9. Таза кредиттеу (+), таза қарыз алу (-)
	+
	+
	+

	+
	+
	+
	F. Қаржы активтерін таза қабылдау
	
	
	

	
	
	
	F. Міндеттемелерді таза қабыладу 
	+
	+
	+

	+
	+
	+
	F1. Монетарлы алтын және ҚАҚ
	
	
	

	+
	+
	+
	F2. Қолдағы валюта және ҚАҚ
	+
	+
	+

	+
	+
	+
	F3. Акциялардан басқа бағалы қағаздар.
	+
	+
	+

	+
	+
	+
	F4. Кредиттер мен қарыздар.
	+
	+
	+

	+
	+
	+
	F5. Акциялар және капиталға қатысудың басқа түрлері.
	+
	+
	+

	+
	
	+
	F6. Сақтандыру техникалық қорлары.
	+
	
	+

	+
	+
	+
	F7. Туынды қаржы құралдары.
	+
	+
	+

	+
	+
	+
	F8. Басқа дебиторлық және кредиторлық берешек.
	+
	+
	+


+- толтыруға міндетті торлар көрсетілген.
3. Қаржы шотындағы кредиттер мен қарыздардың көрсетілуі
17.  Кредиттер мен қарыздарды алу бухгалтерлік есептің келесі шоттарында көрсетіледі:
1) 3010 шот – Бір жылға дейінгі мерзіммен алынған банктік қарыздар есептелетін «Қысқа мерзімді банк қарыздары»;

2) 3020 шот – Банк операцияларын өкілетті органның және (немесе) Ұлттық банктің лицензиясысыз жүргізетін ұйымдардан алынған қысқа мерзімді қарыздар есепке алынатын «Банк операцияларын өкілетті органның және (немесе) Ұлттық банктің лицензиясысыз жүргізетін ұйымдардан алынған қысқа мерзімді қарыздар»;
3) 4010 шот –  Бір жылдан артық мерзімге алынған банк қарыздары есепке алынатын «Ұзақ мерзімді банк қарыздары»;

4) 4020 шот –  Банк операцияларын өкілетті органның және (немесе) Ұлттық банктің лицензиясысыз жүргізетін ұйымдардан алынған ұзақ мерзімді қарыздар есепке алынатын «Банк операцияларын өкілетті органның және (немесе) Ұлттық банктің лицензиясысыз жүргізетін ұйымдардан алынған ұзақ мерзімді қарыздар»;

Кредиттер мен қарыздарды алу бойынша бухгалтерлік өткізбе 1-кестеде көрсетілген.

1- сызба – Кредиттер мен қарыздарды алу сызбасы. 

	 3010, 3020, 4010  және 4020 шоттар (Пассивтік)

	«минус»

Кредит немесе қарыздың сомасын жабу үшін аудару


	Жылдың басына сальдо

«плюс»

Қарыз алушымен алынған кредит немесе қарыздың сомасы

«тең»

Жылдың соңына сальдо


Түсініктеме:
1) «+» таңбасымен «жыл соңына сальдо – жыл басына сальдо» айырмасы жыл бойына алынған кредиттер сомасы қарыз алушылар несиелерін жабуға аударылған сомадан артық екендігін көрсетеді.

2) «-» таңбасымен «жыл соңына сальдо – жыл басына сальдо» айырмасы жыл бойына қарыз алушылардың жапқан кредиттер сомасы алынған несиелер сомасынан артық екендін сипаттайды;

18. Кредиттер мен қарыздарды алу бойынша қаржы операцияларының көрінісі төмендегі екі мысалда көрсетілген:
	1) «Қаржы емес корпорациялар» секторы кәсіпорындарының «Қаржы корпорациялары» секторы кәспорындарынан кредит алуы.



	 Бухгалтерлік өткзбе:

Дт – «Қаржы корпорациялары» сектор кәсіпорындарының белсенді шоты.

Кт – «Қаржы емес корпорациялар» секторы кәсіпорындарының пассивті шоты ( 2- кесте).




2- кесте – «Қаржы емес корпорациялар» секторы кәсіпорындарының «Қаржы корпорациялары» секторы кәсіпорындарынан кредит алуы

	Активтердің өзгеруі
	Бап және сектор атауы
	Пассивтердің және капиталдың таза құнының өзгеруі

	Барлығы
	Қаржы секторы
	Қаржы емес сектор
	
	Қаржы емес сектор
	Қаржы секторы
	Барлығы

	+
	
	+
	Кредиттер және қарыздар
	
	+
	+

	
	
	
	Қаржы емес корпорациялар
	
	+
	+

	+
	
	+
	Қаржы корпорациялары
	
	
	


	2) «Қаржы емес корпорациялар» сектор кәсіпорындарының «Қаржы емес корпорациялар» секторы кәсіпорындарынан кредит алуы.

	          Бухгалтерлік өткізбе:

Дт – «Қаржы емес корпорациялар» секторы кәсіпорындарының белсенді шоты.

Кт – «Қаржы корпорациялары» сектор кәсіпорындарының пассивті шоты (3- кесте).




3-кесте – «Қаржы емес корпорациялар» секторы кәсіпорындарының «Қаржы емес корпорациялар» секторы кәсіпорындарынан кредит алуы
	Активтердің өзгеруі
	Бап және сектор атауы
	Пассивтердің және капиталдың таза құнының өзгеруі

	Барлығы
	Қаржы емес сектор
	
	Қаржы емес сектор
	Барлығы

	+
	+
	Кредиттер және қарыздар
	+
	+

	+
	+
	Қаржы емес корпорациялар
	+
	+


Экономика секторлары бойынша «таза кредиттеу/таза қарыз алу» қорытынды сальдосы келесі формула бойынша есептеледі:

Таза кредиттеу (+)/ таза қарызға алу (- )= ағын сомасы
активтер бойынша – пассивтер және капиталдың таза құны бойынша ағын сомасы 
19. Қаржы шотының маңызды ерекшелігі активтер мен пассивтер бойынша қорытынды сомалардың бухгалтерлік теңгерімнің басты құрылу принципі: активтер мен пассивтер теңдігіне сәйкестенуіне теңгерімділігі болып табылады.
4. Қаржы шотын құру принциптері

20. Қаржы шотын құру кезінде келесі негізгі принциптерді сақтау қажет:
1) монетарлы алтын және ҚАҚ-дан басқа қаржы активтері мен пассивтерінің симметриялы көрсетілуі;

2) «Монетарлы алтын және ҚАҚ» бабынан басқа қаржы шотының әрбір бөлек теңгерімдеуші бабы бойынша қорытынды сомалардың теңдігі;

3) Қаржы активтерінің олардың өтімділігінің кемуі бойынша, ал қаржы пассивтерінің оларды төлеу жеделдігінің дәрежесі бойынша  орналасуы;
4) ҚР экономика секторларының басқа әлеммен жүргізетін қаржы операцияларының есебі;

5) Мәндерге сатылай қадағалау жүргізу. Алынған мәндерді қадағалау келесі қадамдармен жүргізіледі:
 Есептеуді жолдар бойынша тексеру. Тексерудің бұл әдісі жолдар бойынша барлық мәндерді негізгі теңгерімдеуші баптар бойынша қосуды білдіреді. Активтер бойынша сома пассивтер бойынша сомамен түйісуі керек. Айырма: активтер – пассивтер 0-ге тең болуы керек.

Негізгі теңгерімдеуші баптар бойынша қорытынды сомаларды тексеру. Бұл тексеру ҚР Ұлттық Банк деректерін қолдану арқылы жүргізіледі. Мысалы, қаржы шотында көрсетілген кредиттер бойынша ҚР Ұлттық Банктің міндеттемелері бойынша сома есептік жыл үшін ҚР Ұлттық Банктің есебінде көрсетілген қаржы ағындарының сомасынан кем болмауы тиіс.

Басқа әлеммен қаржы қатынастарын көрсететін сомаларды тексеру. Мұнда теңдік сақталуы тиіс: әр теңгерімдеуші бап бойынша басқа әлемнің талаптар сомасы (міндеттемелер) аталған бап бойынша экономиканың секторлары бойынша бөлінген экономиканың жалпы міндеттемелер (талаптар) сомасына тең болуы керек.

Қаржы секторының таза кредиттеу/қарызға алу сомасын тексеру. Қаржы активтері мен пассивтерімен операциялардың көлемі салыстырмалы түрде көп болғанымен, аталған сектор бойынша сома басқа секторлармен салыстырғанда шамалы болу керек. Бұл жағдай олардың басқа қарыз алушылар мен кредит берушілер арасындағы міндеттемелерді қабылдау және қаржы активтерін алу жолымен делдалдықтағы негізгі ролін көрсетеді.

Таза кредиттеу/қарыз алудың қорытынды жолының «капиталмен операциялар шотында» көрсетілген қорытынды жолмен сәйкестігін тексеру. Қорытынды жолдардың мәндері шамамен ұйқасу қажет, бірақ «басқа әлемнен» басқа кейбір секторлар немесе барлық секторлар бойынша ұйқас болмауы мүмкін. Бұл «капиталмен операциялар шотын» есептеу кезінде екі түрлі әдіспен есептелген жалпы ішкі өнім (бұдан әрі – ЖІӨ) мәндерін қолдануға байланысты және олар ұйқаспауы мүмкін. Екі әдіс арқылы есептелген ЖІӨ мәндері арасындағы айырмашылықты «статистикалық айырмашылық» деп атайды. Бұл статистикалық айырмашылық капиталмен операциялар шоты және қаржы шоты бойынша қорытынды  жолдардың ұйқаспауына әсер етеді.

5. Қаржы шотының негізгі көрсеткіштері
21.  4-кестеде қаржы шотының негізгі көрсеткіштеріне шолу берілген, сонымен қатар сипаттама, шотта көрсету тәртібі және әрбір көрсеткіштің түсіндірмесі келтірілген.
4 кесте – Қаржы шотының негізгі көрсеткіштеріне шолу

	Монетарлы алтын және ҚАҚ

	Сипаттамасы 
	Монетарлы алтын және қарыз алудың арнайы құқықтары (ҚАҚ) – бұл ХВҚ үлестіретін ұстаушыларының басқа тағайындалған бірліктерге талаптары жоқ қаржы активтері. 

	Түсіндірмесі
	«Монетарлы алтын және ҚАҚ» бабының оң мәні елдің алтын қорының ұлғайғанын және ел экономикасына оң әсер ететін ХВҚ-нан ҚАҚ алғанын білдіреді. 

	Шотта көрсетілу тәртібі
	Көрсеткіштің мәні қаржы шотының сол жағында көрсетіледі.

	Қолма-қол валюта және депозиттер

	Сипаттамасы 
	Қолма-қол валюта және депозиттер –  бұл кассадағы және заңды тұлғалардың есептік, ағымдық шоттарындағы қаражаттар, сонымен қатар жедел депозиттік шоттардағы және талап етілгенге дейінгі шоттардағы қаражат. 
Ол баптардың үш тобына бөлінеді:
1. Қолма-қол валюта.

2. Өтімді депозиттер.

3. Басқа депозиттер.

	Түсіндірмесі
	«Қолма-қол валюта және депозиттер» бабының оң мәні келесіні білдіреді:

1. Активтер бойынша: қайтарылған депозиттердің үстінен аударылған депозиттер сомасының артуы қаржы шотында (+) таңбасымен, және керісінше – теріс таңбамен көрсетіледі. 
2. Пассивтер бойынша: қайтарылған депозиттердің үстінен алынған депозиттер сомасының артуы қаржы шотында (+) таңбасымен, және керісінше – теріс таңбамен көрсетіледі. 

	Шотта көрсетілу тәртібі
	Басқа мекемелердің депозиттік шоттарына депозиттерді аудару бойынша қаржы операциялары қаржы шотының сол жағында көрсетіледі, ал депозиттерді алу – оң жағында.

	Акциялардан басқа құнды қағаздар

	Сипаттамасы 
	Құнды қағаздарға акциялардан басқа вексельдер, облигациялар, депозиттік сертификаттар, коммерциялық қағаздар, қамтамасыз етілмеген қарыз міндеттемелері, сату – сатып алу қаржы нарықтарында жүргізілетін айналымдағы өндірістік қаржы құралдары және ұқсас құралдар жатады. 
Акциялардан басқа құнды қағаздар баптардың екі тобына бөлінеді:
1. Қысқа мерзімді.
2. Ұзақ мерзімді.
Қысқа мерзімді құнды қағаздарға қазынашылық вексельдер, айналымдағы депозиттік сертификаттар, банк акцептілері және коммерциялық қағаздар жатады.
Ұзақ мерзімді құнды қағаздарға облигациялар, айналымдағы туынды қаржы құралдары, иелеріне сөзсіз белгіленген ақшалай табыс алуға немесе келісім бойынша келісілген айналымды ақшалай табыс алуға (мысалы, пайыздар) құқық беретін  қамтамасыз етілмеген қарыз міндеттемелері жатады. 

	Түсіндірмесі
	«Акциялардан басқа құнды қағаздар» бабының мәні оң немесе теріс болуы мүмкін:
1. Активтер бойынша: құнды қағаздарды сатып алу сомасы олардың иесіне қайтарудан артық болуы қаржы шотында (+) таңбасымен көрсетіледі, және керісінше – теріс таңбамен белгіленеді. 

2. Пассивтер бойынша: құнды қағаздарды сатудан алынған сома құнды қағазды қайтарудан түскен сомадан артық болуы қаржы шотында (+) таңбасымен, және керісінше – теріс таңбамен белгіленеді.

	Шотта көрсетілу тәртібі
	Басқа кәсіпорындардың құнды қағаздарын сатып алу бойынша қаржы операциялары қаржы шотының сол жағында, ал құнды қағаздарды сату – оң жағында көрсетіледі.


	Кредиттер мен қарыздар

	Сипаттамасы 
	Кредиттер мен қарыздарға келесі қаржы активтері жатады:
1) кредиторлар қаржыны тікелей қарыз алушыларға ұсынған жағдайда құрылатын;
2) айналымды емес құжаттармен куәләндырылған
немесе
3) кредитор сәйкес операцияны куәләндыратын ешбір құнды қағазды алмаған жағдайда. 

 Аталған санатқа банктер, қаржы компаниялары және басқа бірліктердің тарапынан кәсіпорындарға, мемлекеттік басқару органдарына, үй шаруашылықтарына және т.с.с. берілетін барлық несиелер мен аванстар (алуға немесе төлеуге жататын коммерциялық кредиттер мен аванстардан басқа, F. 71) жатады. Бұл санатқа төлемі бөліп төленетін қарыздар, сатып алуға төлемі бөліп төленетін кредиттер және коммерциялық кредиттерді қаржыландыру үшін несиелер кіреді. Бұдан басқа, кредиттер және қарыздар ретінде кең мағынада ақша ұлттық көрсеткішіне қосылмайтын РЕПО келісімдерін, сонымен бірге қаржы лизингі туралы келісімдер мен ұқсас келісімдерді қосу қажет. Кредиттер мен қарыздар санатын борышкерлер үшін резидент-секторларына сәйкес бөлген, несие берушілер үшін  қалған әлем секторына сәйкес бөлген жөн. Кредиттер мен қарыздар түрінде активтер алуға және міндеттемелерді қабылдауды барлық секторлар жүргізе алады.

    Кредиттер мен қарыздар екі баптар тобына бөлінеді:
1. Қысқа мерзімді.

2. Ұзақ мерзімді

	Түсіндірмесі
	«Кредиттер мен қарыздар» бабының мәні оң немесе теріс болуы мүмкін:

1. Актитвер бойынша: берілген несиелер жабылған несиелердің сомасынан артық болуы қаржы шотында (+) таңбасымен және керісінше – теріс таңбамен белгіленеді.
2. Пассивтер бойынша: алынған несиелер несиелерді жабуға аударылған сомадан артық болуы қаржы шотында (+) таңбасымен, және керісінше – теріс таңбамен белгіленеді.

	Шотта көрсетілу тәртібі
	Кредиттер мен қарыздарды басқа кәсіпорындарға беру бойынша қаржы операциялары қаржы шотының сол жағында, ал кредиттер мен қарыздарды алу – оң жағында көрсетіледі.

	Акциялар және капиталға қатысудың басқа түрлері

	Сипаттамасы 
	Акциялар мен капиталға қатысудың басқа түрлеріне корпорациялардың қалдық құнына талаптарды растайтын (кредит берушілердің барлық талаптарын қанағаттандырғаннан кейін) барлық құралдар мен есептік құжаттар жатады. Капиталға қатысуды қамтамасыз ететін құнды қағаздар корпорацияның жойылуы кезінде алдын-ала анықталған табыс немесе бекітілген соманы алуға құқық бермейді. Меншік құқығы әдетте акциялармен, үлес, қатысу сертификаттарымен немесе ұқсас құжаттармен расталады. Аталған санатқа корпоративті кәсіпорынның жойылуы кезінде қалдық құнды бөлуге қатысуды қамтамасыз ететін артықшылығы бар акциялар кіреді.

	Түсіндірмесі
	«Акциялар және капиталға қатысудың басқа түрлері» бабының мәні оң немесе теріс болуы мүмкін. Акивтер мен пассивтер бойынша қаржы ағындары бірдей көрсетіледі: акцияларға салынған инвестициялар сомасының қайтарылған сомадан артық болуы қаржы шотында (+) таңбасымен, және керісінше – теріс таңбамен белгіленеді. 

	Шотта көрсетілу тәртібі
	Басқа кәсіпорындардың акцияларына қаржы салу қаржы шотының сол жағында, ал өз акцияларына қаржы алу – оң жағында көрсетіледі.

	Сақтандыру техникалық резервтері

	Сипаттамасы 
	Сақтандыру техникалық резервтері өмірді сақтандыру және зейнетақы қорлары бойынша резервтегі үй шаруашылықтары қаржысының таза құны (F.61) және сыйақылардың бастапқы жарналары мен реттелмейтін шағымдарды жабуға арналған резервтер (F.62) болып бөлінеді. Бірінші санатқа сақтандырылған тәуекелді жабуға резервтер, табысқа қатысумен сақтандыру бойынша резервтер және зейнетақы қорларының резервтері кіреді. Бұл санат резервтегі үй шаруашылықтары құралдарының таза құны (F.611) мен зейнетақы қорларындағы үй шаруашылықтары құралдарының таза құны (F.612) болып бөлінеді. F.62 санатына сақтандыру кәсіпорындарының өтеуді жабуға кететін сыйақыларының бастапқы жарналары мен резервтері (көлік құралдарын сақтандыру, медициналық сақтандыру, өмірді белгілі бір уақытқа сақтандыру, қатерлі оқиға/жарақаттан сақтандыру, табыс деңгейін сақтандыру және сақтандырудың басқа түрлері, өмірді сақтандырудан басқа қоса алғанда) кіреді. Тәуекелдерді жабуға резервтер, табыстарға қатысумен сақтандыру бойынша резервтер және сыйақылардың алғашқы жарналары полистерді ұстаушылардың активтері болып табылғанда, реттелмеген даулар үшін резервтер пайда табушылардың активтері болып табылады. Сақтандыру техникалық резервтері өмірді сақтандыру немесе сақтандырудың басқа түрлерімен (өзара немесе корпоративті болса да) айналысатын сақтандыру кәсіпорындарының пассивтерін ғана емес, одан басқа оларды басқаратын институционалды сектор құрамындағы сақтандыру кәсіпорындар кіші секторына жататын автономды зейнетақы қорларының пассивтеріне жатуы мүмкін. 

	Түсіндірмесі
	«Сақтандыру техникалық резервтері» бабының мәні қаржы шотының сол жағында «Үй шаруашылықтары» секторы бойынша сақтандыру компанияларына сыйақы және жинақтаушы зейнетақы қорларына зейнетақы жарналарын аудару түрінде көрсетіледі. Дәл осы мән қаржы шотының оң жағында ақша құралдарын алушы-сектор «Қаржы корпорациялары» бойынша көрсетіледі.        

	Шотта көрсетілу тәртібі
	Сақтандыру компанияларына сақтандыру сыйақыларын салу және жинақтаушы зейнетақы қорларына міндетті зейнетақы жарналарын аудару қаржы шотының сол жағында, ал қаржыны алу – оң жағында көрсетіледі. 

	Туынды қаржы құралдары

	Сипаттамасы 
	Туынды және қайталама құралдарға нақты қаржы құралына немесе көрсеткішке (шет ел валютасына, мемлекеттік облигацияларға, акциялардың баға индексіне, пайыздық ставкаларға және т.б.), немесе нақты тауарға (алтын, кофе, қант және т.б.) байланысты құралдар жатады. Жаңа құралдарды құрудың мотивациясы жиі тәуекелді болдырмауға тырысу болғандықтан, оларды хеджирлеу құралдары деп те атауға болады. Туынды құралдар белгілі бір жағдайда пайда болатын құқықтармен байланысты, нарықтық құнға ие және сату-сатып алу объектісі бола алады, демек қаржы шотына жазба енгізуді талап етеді.

	Түсіндірмесі
	«Туынды қаржы құралдары» бабының мәні оң немесе теріс болуы мүмкін:

1. Акивтер бойынша: туынды қаржы құралдарын сатып алу сомасының оның иесіне қайтарылатын сомадан артық болуы қаржы шотында (+) таңбасымен, және керісінше – теріс таңбамен белгіленеді.

2. Пассивтер бойынша: туынды қаржы құралдарын сатудан түскен соманың туынды қаржы құралын қайтару үшін аударылған сомадан артық болуы қаржы шотында (+) таңбасымен, және керісінше – теріс таңбамен белгіленеді. 

	Шотта көрсетілу тәртібі
	Басқа кәсіпорындардың туынды қаржы құралдарын сатып алу бойынша қаржы операциялары қаржы шотының сол жағында, ал өз туынды қаржы құралдарын сату оң жағында көрсетіледі.

	Басқа дебиторлық/кредиторлық берешек

	Сипаттамасы 
	Басқа дебиторлық/кредиторлық берешек екі санаттан тұрады:
1. Коммерциялық несие мен аванстар. 

Аталған санатқа келесілер жатады:

  - корпорацияларға, мемлекеттік басқару органдарына, коммерциялық емес ұйымдарға, үй шаруашылықтарына және қалған әлемге тікелей ұсынылатын тауарлар мен қызметтерге коммерциялық несие;
  -  аяқталмаған өндіріс сатысындағы (егер олар материалды айналым құралдарының қоры бабы бойынша осылай жіктелсе) әлі шара қолдану қажет жұмыстарға аванстар.
2. Басқа.

Аталған санатқа дебиторлық және кредиторлық берешектің жоғарыда қарастырылмаған түрлері жатады (мысалы, салықтар, дивидендтер, құнды қағаздарды сату және сатып алулар, рента, жалақы және әлеуметтік сақтандыруға аударымдар бойынша). 

	Түсіндірмесі
	«Басқа дебиторлық/кредиторлық берешек» бабының мәні оң немесе теріс болуы мүмкін. 

1. Активтер бойынша: берілген кредиттер мен аванстар, құнды қағаздарды сатып алудың сомасы иегерге қайтарылған сомадан артық болуы қаржы шотында (+) таңбасымен, және керісінше – теріс таңбамен көрсетіледі. .

2. Пассивтер бойынша: құнды қағаздарды сатудан, сонымен бірге кредиттер және аванстардан түскен соманың қайтарылған құнды қағаздар немесе жабылған несие немесе басқа қарыздың сомасынан артық болуы қаржы шотында (+) таңбасымен, және керісінше – теріс таңбасымен көрсетіледі.

	Шотта көрсетілу тәртібі
	Дебиторлық қарыздың пайда болуы бойынша қаржы операциялары қаржы шотының сол жағында, ал кредиторлық қарыздың пайда болуы оң жағында көрсетіледі. 

	Қаржы активтерін таза сатып алу

	Сипаттамасы 
	«Қаржы активтерін таза сатып алу» көрсеткіші экономика секторларының активтерінде көрсетілетін көрсеткіштерді қосу арқылы алынады. 

	Түсіндірмесі
	«Қаржы активтерін таза сатып алу» көрсеткішінің мәні жыл бойындағы институционалды бірліктердің іскер белсенділігін сипаттайды. Көрсеткіштің мәні оң немесе теріс болуы мүмкін.
Көрсеткіштің оң мәні қарастырылып отырылған кезең үшін институционалды бірліктер қызметінің жақсарғанын көрсетеді.

	Шотта көрсетілу тәртібі
	«Қаржы активтерін таза сатып алу» көрсеткішінің мәні әр сектор бойынша бөлек есептеледі және қаржы шотының сол жағында көрсетіледі.

	Міндеттемелерді таза қабылдау.

	Сипаттамасы 
	«Міндеттемелерді таза қабылдау» көрсеткіші экономиканың пассив секторларында көрсетілетін көрсеткіштерді қосу жолымен алынады.

	Түсіндірмесі
	«Міндеттемелерді таза қабылдау» көрсеткішінің мәні жыл бойына институционалды бірліктердің инвестициялық тартымдылығы мен сенімділігін сипаттайды. Көрсеткіштің мәні оң немесе теріс болуы мүмкін.
Көрсеткіштің оң мәні инвестициялық тартымдылықтың жақсаруын және қарастырылып отырылған кезең үшін бір институционалды бірліктердің басқаларына сенімділігінің артқанын көрсетеді. 

	Шотта көрсетілу тәртібі
	«Міндеттемелерді таза қабылдау» көрсеткішінің мәні әр сектор бойынша бөлек есептеледі және қаржы шотының оң жағында көрсетіледі.

	Таза кредиттеу (+), таза қарыз алу  (-)

	Сипаттамасы 
	«Таза кредиттеу (+), таза қарыз алу (-)» көрсеткіші экономиканың әр секторы бойынша жеке түрде акивтердің қорытынды сомасы мен пассивтердің қорытынды сомасынан бөлек алу арқылы алынады.

Экономиканың әр секторы бойынша алынған сомалар қосылады және ҚР экономикасы бойынша «Таза кредиттеу (+), таза қарыз алу (-)» сальдосы алынады.

	Түсіндірмесі
	«Таза кредиттеу (+), таза қарыз алу (-)» көрсеткішінің мәні Қазақстан Республикасында жыл бойынша «Қалған әлем» секторы алдында қалыптасқан қарыздың таза сомасын сипаттайды, немесе, керісінше – ҚР алдындағы қарыз. Көрсеткіштің мәні оң немесе теріс болуы мүмкін. Көрсеткіштің оң мәні қарастырылып отырылған кезең үшін Қазақстанның «Қалған әлем» секторының институционалды бірліктерін таза кредиттеуін, ал теріс көрсеткіш таза қарыз алуды көрсетеді.

	Шотта көрсетілу тәртібі
	«Таза кредиттеу (+), таза қарыз алу (-)» сальдосы Қазақстанның барлық экономикасы бойынша есептеледі және қаржы шотының оң жағында көрсетіледі.


6. Қаржы шотын құру үшін ақпарат көздері
22. Ақпарат көздері келесі санаттар бойынша ұсынылған:
А. Монетарлы алтын және ҚАҚ
Есеп ҚР Ұлттық банктің мәліметтері бойынша жүргізіледі:

1) Қаржы және қаржы емес операциялар бойынша ҚР Ұлттық банктің есебі;

2) ҚР Ұлттық банктің қалған әлемге қаржы талаптары туралы есеп келесі баптар бойынша:

· Монетарлы алтын;

· ХВҚ-ғы ҚАҚ (SDR) қорлары;

· ХВҚ резервті позиция.

«Қалған әлемге қаржылық талаптар» есебінде сомалар АҚШ долларында көрсетілген және қазақстандық теңгеге орта тоқсандық валюта бағамына сәйкес аударылуы тиіс.

Б. Санаттар бойынша: қолма-қол валюта және депозиттер; акциялардан басқа құнды қағаздар, кредиттер мен қарыздар; акциялар және капиталға қатысудың басқа түрлері; басқа дебиторлық және кредиторлық берешек; туынды қаржы құралдары.
Қаржы секторы бойынша: 
1) Қаржы және қаржы емес операциялар бойынша ҚР Ұлттық банкінің есебі;

2) Екінші деңгейлі банктердің қаржы операциялары туралы есеп;

3) Жинақтаушы зейнетақы қорларының жылдық жиынтық бухгалтерлік теңгерімі;

4) Сақтандыру (қайта сақтандыру) ұйымдарының жиынтық жылдық бухгалтерлік теңгерімі;

5) Ипотекалық компаниялар бойынша жиынтық жылдық бухгалтерлік теңгерімі;

6) Банк операцияларының жекелеген түрлерін жүзеге асыратын ұйымдардың жиынтық жылдық бухгалтерлік теңгерімі;

7) Басқа қаржы банктік емес мекемелер бойынша (ҚР зейнетақы активтеріне инвестициялық басқару жүргізетін ұйымдар; инвестициялық портфельге басқару жүргізетін ұйымдар; Қазақстан Республикасының құнды қағаздар нарығында брокер-дилерлік қызмет жүргізетін ұйымдар; Қазақстан Республикасы инвестициялық портфеліне басқару жүргізетін, қызметін брокерлік және (немесе) дилерлік және банк операцияларының бөлек түрлерін жүргізумен бірлестіретін ұйымдар; Қазақстан Республикасы құнды қағаздарын ұстаушылар реестр жүйесін жүргізу қызметін жүзеге асыратын ұйымдар; Қазақстан Республикасының құнды қағаздар нарығында брокерлік-дилерлік қызмет жүргізетін, Алматы қаласының Өңірлік Қаржы Орталығына (бұдан әрі – АӨҚО) қатысушы – ұйымдар) жиынтық жылдық бухгалтерлік баланстар.
«Қаржы емес корпорациялар» секторы бойынша «Қазақстан Республикасындағы кәсіпорындардың қаржы-шаруашылық қызметі», «Қазақстан Республикасындағы кіші кәсіпорындардың қызметі» және «Қазақстан Республикасындағы микрокредиттік қызмет» бюллетеньдеріндегі секторлар бойынша көрсетілген кәсіпорындардың (ұйымдардың) бухгалтерлік теңгерім мәліметтері қолданылады.  
«Мемлекеттік басқару органдары» секторы бойынша электрондық файлдар түрінде жіберілетін есептерде көрсетілген мембюджеттің кассалық орындалуы бойынша мәліметтер қолданылады.

ҮШҚККЕҰ және «Үй шаруашылықтары» секторлары бойынша ҮШҚККЕҰ секторын тексеру статистикалық жұмыстар жоспарына сәйкес 5 жылда бір рет жүргізілуіне байланысты ҚР Ұлттық банктің статистикалық бюллетенінің кредиттер, депозиттер және құнды қағаздар бөлігіндегі мәліметтер қолданылады.

«Қалған әлем» секторы бойынша ҚР Ұлттық банкі есебінің мәліметтері қолданылады:

1) Қалған әлемге қаржы талаптары;
2) Қалған әлем алдындағы қаржы міндеттемелері.
В. Сақтандыру техникалық резервтері
Аталған бапты есептеу үшін деректер келесі есептерден алынады:

1) Сақтандыру (қайта сақтандыру) ұйымдары бойынша жиынтық бухгалтерлік теңгерімі;
2) Сақтандыру (қайта сақтандыру) ұйымдары бойынша табыстар мен шығыстар туралы жиынтық есеп;
3) «Салалар және сақтандыру кластары бойынша сақтандыру сыйақыларының түсуі» жиынтық есеп;
4) «Сақтандыру төлемдерін жүзеге асыру бойынша шығыстар» сақтандыру (қайта сақтандыру) ұйымдары бойынша жиынтық есеп;
5) «Сақтандыру сыйақылары» сақтандыру (қайта сақтандыру) ұйымдары бойынша жиынтық есебі;
6) ҚР жинақтаушы зейнетақы қорларының жиынтық бухгалтерлік теңгерім;
7) ҚР жинақтаушы зейнетақы қорларының табыстар және шығыстары туралы жиынтық есебі.
	
	Қаржы шотын құру бойынша

әдістемелік ұсынымдарға Қосымша

	
	


2008 жылға қаржы шоты
млрд. теңге
	Операциялар және теңгерімдеуші баптар
	Активтердегі өзгеріс

	
	Қаржы емес корпорациялардың секторы
	Қаржы корпорацияларының секторы
	Мемлекеттік басқару секторы
	ҮШҚККЕҰ секторы
	Үй шаруашылықтарының секторы
	Жалпы экономика
	Қалған әлем секторы
	Барлығы

	F. Қаржы активтерін таза алу
	4 497
	2 580
	1 437
	12
	345
	8 871
	589
	9 460

	F.1. Монетарлы алтын және ҚАҚ
	-
	-18
	-
	-
	-
	-18
	18
	0

	F.2. Қолдағы валюта және депозиттер
	1 004
	309
	-15
	12
	48
	1 358
	-114
	1 244

	F.3. Акциялардан басқа құнды қағаздар
	-40
	235
	998
	0
	-59
	1 134
	-87
	1 047

	F.4. Кредиттер және қарыздар
	675
	1 199
	526
	0
	31
	2 431
	327
	2 758

	F.5. Акциялар және капиталға қатысудың басқа түрлері
	206
	725
	-80
	0
	18
	869
	313
	1 182

	F.6. Сақтандыру техникалық резервтері
	-
	-
	-
	-
	310
	310
	-
	310

	F.7. Өндірістік қаржы құралдары
	1
	93
	2
	0
	0
	96
	63
	159

	F.8. Басқа дебиторлық берешек
	2 651
	37
	6
	0
	-3
	2 691
	69
	2 760


Кестенің жалғасы

	Операциялар және теңгерімдеуші баптар
	Пассивтер мен капиталдың таза құнының өзгеруі

	
	Қаржы емес корпорациялардың секторы
	Қаржы корпорациялардың секторы
	Мемлекеттік басқару секторы
	ҮШҚККЕҰ секторы
	Үй шаруашылықтарының секторы
	Жалпы экономика
	Қалған әлем секторы
	Барлығы

	Таза кредиттеу, (+)/ таза қарыз алу (-)
	-181
	725
	614
	-87
	-279
	792
	-792
	0

	F. Міндеттемелерді таза қабылдау
	4 678
	1 855
	823
	99
	624
	8 079
	1 381
	9 460

	F.1. Монетарлы алтын және ҚАҚ
	-
	-
	-
	-
	-
	-
	-
	-

	F.2. Қолдағы валюта және депозиттер
	0
	1 149
	0
	0
	0
	1 149
	95
	1 244

	F.3. Акциялардан басқа құнды қағаздар
	391
	20
	45
	0
	0
	456
	591
	1 047

	F.4. Кредиттер және қарыздар
	1 651
	-85
	780
	0
	90
	2 436
	322
	2 758

	F.5. Акциялар және капиталға қатысудың басқа түрлері
	512
	482
	0
	0
	0
	994
	188
	1 182

	F.6. Сақтандыру техникалық резервтері
	-
	310
	-
	-
	-
	310
	-
	310

	F.7. Туынды қаржы құралдары
	-3
	120
	0
	0
	0
	117
	42
	159

	F.8. Басқа кредиторлық берешек
	2 127
	-141
	-2
	99
	534
	2 617
	143
	2 760


«-» - құбылыс болмаған;

«0,0-» - құбылыс болды, бірақ оның шамасы сәйкес өлшеу бірлігіне дөңгелектелмейді.

